
ABSTRAK

Penyelidikan ini secara umumnya bertujuan untuk membuat kajian ke atas masalah 

keciciran pelajar di sekolah-sekolah menengah zon Bau-Lundu Kajian ini melibatkan 

beberapa pihak iaitu pengetua-pengetua, Penolong Kanan HEM, guru-guru dan juga 

peiajar-pelajar di sekolah-sekoiah yang berkenaan.

Kajian ini merangkumi enam aspek atau faktor yang dijadikan tumpuan iaitu status sosio 

ekonomi, faktor dorongan, latar belakang, jangkaan guru dan ibu bapa, kemodenan dan 

keistimewaan ibu bapa.

BABI

PENGENALAN

1.1 Pengenalan

Bagi setengah-setengah negara yang maju seperti Amerika Syarikat dan Belanda, 

keciciran itu dianggap sebagai satu pembaziran. Sama ada kita melihatnya sebagai 

pembaziran atau tidak, bergantunglah kepada pandangan kita tentang matlamat- 

matlamat pendidikan dan kedudukan kita sebagai ahli politik, perancang, pendidik, 

majikan atau ibu bapa. Di negara kita keciciran dapat dilihat dan dua sudut. Pertama, 

ialah keciciran sengaja iaitu keciciran yang disebabkan oleh faktor-faktor sosio- 

ekonomi, penggerak, rangsangan, sikap dan lain-lain. Pelajar-pelajar ini boleh 

menghadiri sekolah tetapi memilih untuk tidak ke sekolah oleh sebab-sebab tadi. 

Kedua, ialah keciciran terpaksa iaitu ianya berlaku apabila seseorang pelajar itu 

gagal dalam peperiksaan dan terpaksa berhenti sekolah walaupun dia masih mahu ke 

sekolah dan berupaya berbuat demikian.

Terdapat juga pendapat umum yang disuarakan sekarang menyatakan bahawa faktor- 

faktor yang menyebabkan keciciran itu bermacam-macam, contohnya kemiskinan 

hidup, kemiskinan sikap, kemungkinan keadaan sekolah di luar bandar, masalah 

guru, sistem naik darjah secara otomatik, kesihatan, pergaulan, alam sekeliling dan 

sebagainya. Masalah keciciran adalah berterusan dan berpanjangan dan ianya akan


